






















































































































































































































































































































































































































































































































































































































































































332 प्रवचन नवनीत भाग-१ 
  

पर्याय को, द्रव्य से कथंचित्‌ भिन्न और मोक्ष का मार्ग - वह मोक्ष का 'कारणः है, ऐसा 

बताने के लिये (कहा कि:) यह शुद्धपारिणामिकभाव मोक्ष का 'कारण' नहीं है । कुछ समझ 

में आता है ? आहाहा ! यहाँ घंटेभर में बात कैसी आती हैं ! यह (बात) कोई बहीखाते 

में दिखे (ऐसी नहीं है)। और संप्रदाय में जाये तो (यह बात) सुनने मिलती नहीं। 

जिज्ञासा : पर्याय पर्याय का 'कारण' हुआ ? 

समाधान : यहाँ पर्याय को मोक्ष का कारण बताना है। द्रव्य है वह तो Pew - 

ध्रुव है। संवर-निर्जाता को मोक्ष का PRY बताना है। संवर-निर्जरा, वह उपशम-क्षयोपशम- 

क्षायिकभाव (रूप) है। ये तीन पर्याय मोक्ष का कारण है, ऐसा बताना है। 

आहाहा | 'नियमसार' गाथा - ३८ में तो आया न...! त्रिकाली आत्मा ही उपादेय 

है। पर्याय उपादेय नहीं है। संवर, निर्जा और केवलज्ञान, यह पर्यायतत्त्व है, नाशवान 

है; क्योंकि : एक समय की अवस्था है, बदलती - नाशवान है। और कारणपरमात्मा अविनाशी 

है, अत: वह तत्त्व है, वह (ही) वास्तव में आत्मा है। कुछ समझ में आता है ? 

यहाँ दूसरी चीज़ बतानी है। यहाँ तो बताना है कि : मोक्ष का कारण जो (है, 
वह) पर्याय है, वह 'र्याय' द्रव्य से कर्थ॑ंचित्‌ भिन्न है। अतः वीतरागी पर्याय को मोक्ष 

का कारण कहा। वह वीतरागी पर्याय, वीतरागी द्रव्य के अवलंबन से उत्पन्न हुई है; अर्थात्‌ 

त्रिकाली वीतरागबिंब - चैतन्यप्रतिमा के अवलंबन से मोक्ष का मार्ग - तीन भावरूप वीतरागी 

पर्याय उत्पन्न हुई है; वह 'पर्यायः मोक्ष का कारण है। परंतु यह रागादि कारण नहीं 
है। और यह (वीतरागी पर्याय) मोक्ष का कारण है, यह बताना है। और ge Vay (मोक्ष 

का) कारण है और de way sa a कथंचित्‌ भिन्न है, यह सिद्ध करना है। क्‍योंकि, 

उस ,मोक्षमार्ग की) पर्याय का तो मोक्ष होने पर नाश होगा; (अब) अगर वह पर्याय और 

द्रव्य एक हो, तो पर्याय का नाश होने पर द्रव्य का भी नाश हो जाये; (लेकिन) द्रव्य 

तो अविनाशी - त्रिकाल है ! आहाहा ! भगवान(आत्मा) तो त्रिकाली आनंद का नाथ, पूर्णनंद 

(प्रभु, अनंत गुण का पिण्ड प्रभु (है), वह त्रिकाल अविनाशी है। अर...र..र ! उसमें पलटा- 

पलटी नहीं। (वह) नाशवान नहीं ! 

आहाहा ! 'शुद्धपारिणामिकभाव मोक्ष का कारण नहीं है।' यहाँ यह कहना है...हं ! 

और अन्यत्र (नियमसारः में ऐसा) बताना है कि : मोक्ष कार्यपरमात्मा; उसका कारण, 

“कारणपरमात्मा'। (किन्तु) यहाँ (इस बात की) ना देते हैं - किस अपेक्षा से ? (कि :) 

पर्याय को सिद्ध करनी है और पर्याय को नाशवान सिद्ध करनी है, और पर्याय को द्रव्य 

से कर्थ॑ंचित्‌ भिन्न सिद्ध करनी है। आहाहा ! कुछ समझ में आया ? समझ में न आये 

तो रात्रि को (चर्चा में) प्रश्न पूछना। नि:ःसंकोच (होकर) पूछना।

आहाहा ! क्‍या कहते हैं ? कि : भगवानआत्मा, पूर्णानंदमूर्ति, ध्रुव प्रभु - उसे ध्येय 

बनाकर, (उसका) अवलंबन लेकर, (उसका लक्ष करके, आश्रय करके) जो पर्याय उत्पन्न 

हुई, उसे भावना' कहा। उसे उपशम, क्षयोपशम और क्षायिक - तीन भावस्वरूप कही। 

वह (शुद्ध पारिणामिकभाव से भिन्न है। क्योंकि : तीन भाव पर्यायरूप है और (शुद्ध-) पारिणामिक 

द्रव्यरूप है ! 

आहाहा ! ऐसी बातें कहाँ ? (लोग) कुछ समझे नहीं ! और ऐसा कोई प्रचलन 

आजकल (दिगंबर संप्रदाय में। चला है न... बस ! पडिमा (प्रतिमा) ले लो, दो पडिमा... 

चार पडिमा... छह पडिमा... ग्यारह पडिमा ! पर अभी तेरा सम्यग्दर्शन का या व्यवहार 

का भी (कोई) ठिकाना नहीं है ! (तो) वह पडिमा आई कहाँ से ? आहाहा ! सेठलोग 

(स्वयं) त्याग नहीं करते इसलिये त्यागी को देखा तो अहो...हो ! उसने यह त्याग किया... 

यह त्याग किया ! 

(अब, यहाँ कहते हैं कि :) 'जो शक्तिरूप मोक्ष है' व्यक्तरूप मोक्ष की बात तो 

(पहले) चली। - क्‍या कहा ? लो, समय हो Tal विशेष कहेंगे... 

  

  

Ss & हे 

प्रवचन क्रमांक-1० ता. ७-८-१९(७७९ 

यह आत्मा, परमानंद और परम वीतरागस्वरूप - मुक्तस्वरूप है । द्रव्य तो नित्य 
है। उस मुक्त (स्वरूप) का अंतर्मुख होकर, प्रतीति-अनुभव-वेदन करना, सो धर्म की - 

मोक्षमार्ग की दशा है। आहाहा । भगवान परिपूर्ण प्रभु के (सन्मुख के), ये जो मोक्षमार्ग 
के परिणाम हैं, उनका तो पूर्ण परमात्मदशा प्राप्त होवे, तब तो नाश हो जाता है; इस 

कारण से, मोक्षमार्ग के ये परिणाम, शक्तिरूप-मोक्षस्वरूप भगवानआत्मा से भिन्न हैं ! सूक्ष्म 

बात है, प्रभु ! यह आत्मा - द्रव्य मुक्तस्वरूप ही है | सो कहेंगे : 
'जो शक्तिरूप मोक्ष है वह तो शुद्धपारिणामिक है।' आहाहा ! मोक्षस्वरूप - मुक्तस्वरूप 

द्रव्य तो मुक्तस्वरूप ही है । उसकी शक्ति, उसका सामर्थ्य, उसका स्वभाव, उसका भावपना, - 
तो परिपूर्ण ही है। शुद्ध है, अखंड है, एक है, अविनाशी है ! 

यह द्रव्यस्वभाव जो मुक्त है, ऐसे आत्मा के स्वसन्मुख होने से जो सम्यग्दर्शन - 

ज्ञान-चारित्र (के) परिणाम हो (वह मोक्ष का मार्ग है)।



३३४ प्रवचन नवनीत भाग-१ 
  

(समयसार) १४, १५ वीं गाथा में तो ऐसा कहा : प्रभु आत्मा अबद्ध' है ! बद्ध 

नहीं' कहो या 'मुक्त' कहो (एकार्थ है)। 'यह आत्मा अबद्ध है! - उसे जो कोई अनुभवपूर्वक 
जानता है, उसने समस्त जिनशासन जाना। आहाहा ! 

(इस गाथा में) पाँच बोल हैं : अबद्धस्पृष्ट, अनन्य, नियत, अविशेष और असंयुक्‍त | 

किन्तु अभी यह एक बोल (अबद्ध) लिया। (क्योंकि यहँ) शक्तिरूप मोक्ष की बात चल 

रही है न...! यह जो वस्तु है, वह अबद्धस्वरूप' ही है। 'राग' भावबंध है, वह पर्याय 
में है; वस्तु में वह नहीं। आहाहा ! ऐसी बात |! 

यह वस्तु परमात्मस्वरूप ! उसका अनुभव - आनंद का वेदन, सो सम्यग्दर्शन, ज्ञान 

और चारित्र है; वह पर्याय, त्रिकाली ज्ञायकभाव जो शक्तिरूप मोक्ष है, उससे कथंचित्‌ 

भिन्न है ! 
अरे..रे ! शरीर, वाणी, लक्ष्मी, ये तो बहुत दूर रह गये । शरीर और कर्म - 

ये तो (बिल्कुल भिन्न ही हैं।। आहाहा ! एक बार कहा था न (कि :) जो परमाणु, बिच्छू 

के डंक और सर्प की दाढ़ में विषरूप में परिणमित हुए थे, वही परमाणु इस (शरीररूप 

में अभी) हैं। आहाहा ! जो परमाणु ज़हररूप में परिणमित हुए थे वे परमाणु, अभी इस 

शरीररूप में परिणमित हुए हैं। आहाहा ! उस चीज़ (-शरीर) से तो प्रभु निराला - अभावस्वरूप 

ही है। शरीर से, कर्म से, लक्ष्मी से, स्त्री से, कुटुंब से अरे । देव, गुरु और शास्त्र 

से तो भगवान(आत्मा) अभावस्वरूप है। 'कर्म का अभाव होनेपर मुक्ति होती है' यह तो 

व्यवहार का कथन है। क्‍योंकि इसमें (आत्मा में) तो (कर्म का) अभाव है; (अतः) 'अभाव 

का अभाव करना' यह कोई चीज़ नहीं है। 

अपने में (आत्म में) अभाव' नाम का एक गुण है। प्रभु ! आत्मा में शक्तियाँ अनंत 

हैं, गुण अनंत हैं, उसमें एक गुण 'अभाव' नाम का है। वह अभाव गुण' पर की अपेक्षा 

रखे बिना (परिणमन करता है)। पर के अभावस्वभावरूप के कारण परिणमन नहीं करता। 

स्वयं का स्वभाव ही पर से अभावस्वरूप परिणमन करने का है। पर का अभाव हुआ, 

तो यहाँ (आत्मा) अभावस्वरूप परिणमित हुआ; ऐसा नहीं। भगवानआत्मा में अभाव नाम का 

एक गुण है; जिसके कारण, पर के अभावस्वभावरूप परिणमन करना ऐसा स्वयं का स्वभाव 

है। पर का अभाव होता है, तो अपना परिणमन अभावस्वरूप हुआ, ऐसा नहीं। आहाहा ! 

स्वयं का स्वभाव ही पर के अभावस्वभावरूप है। (उस-रूप) परिणमन करना ऐसा स्वयं 

का अभावस्वभावगुण है। आहाहा ! ऐसी बात !! 

यह यहाँ कहते हैं कि : जो अभावस्वभावगुण ऐसा जो भगवानआत्मा ! - इसके 

अनुभव में, (यह) अनुभव हुआ (कि) 'यह आत्मा । शुद्ध चैतन्य है।! उसके सन्मुख होकर 

(जो) सम्यग्दर्शन, ज्ञान व आनंद का अनुभव हुआ - “de sala, त्रिकाली-ज्ञायकभाव-ध्रुव- 

अबद्धस्वरूप से कथंचित्‌ भिन्न है। क्योंकि, 'उस पर्यायः का नाश होता है, और फिर 

मोक्ष होता है। यदि 'वह पर्यायः आत्मा के साथ अभिन्न हो, तो 'उस पर्याय' का नाश 

होने पर आत्मा का भी नाश हो जावे। अरे..रे | ऐसी बात कहाँ (सुनने को मिले) ? 

कहते हैं कि : पारिणामिकभाव से, (पर्याय) कथंचित्‌ भिन्न (है। यह सिद्ध किया। 

कहते हैं कि : यह बात तो व्यक्त की - मोक्ष की अपेक्षा से है। अर्थात्‌ व्यक्त 

मोक्ष की अपेक्षा से बात है; (किन्तु शक्तिरूप मोक्ष की बात नहीं है)। (अर्थात्‌) जिस मोक्षमार्ग - 

परिणाम का नाश होकर मोक्ष की पर्याय प्रगट होती है, उस व्यक्त मोक्ष-पर्याय की अपेक्षा 

से बात है। (अहो !) ऐसी भाषा !! 

- क्‍या कहते हैं ? कि : अपने शुद्ध अखंडानंद प्रभु का अनुभव - आनंद का 
वेदन आया तथापि आनंद की वह पर्याय, त्रिकाल (आत्मा) से कथंचित्‌ भिन्न है ! क्‍योंकि : 

उस पर्याय का नाश (व्यय) होकर, जब पूर्ण पर्याय प्रगट होती है, तब Va WF HT 

तो नाश होता है; (अब) अगर 'वह पर्याय' आत्मा के साथ अभिन्न होवे, तो 'उस पर्याय' 

का नाश होने पर आत्मा का भी नाश हो जाये; (किन्तु ऐसा बनता नहीं; अतः 'वह पर्याय' 

कथंचित्‌ भिन्न है)। आहाहा ! ऐसी बात है, प्रभु ! 
अब, बात चल रही है : जो शक्तिरूप मोक्ष है, वह तो त्रिकाल मोक्षस्वरूप ही 

है। यदि शक्तिरूप मोक्ष न होवे, तो व्यक्तरूप मोक्ष की पर्याय आयेगी कहाँ से ? कुछ 

समझ में आया ? आहाहा ! 'जो शक्तिरूप मोक्ष है, वह तो शुद्धपारिणामिक है।' वह 

तो सहज स्वभाव त्रिकाल है। इसमें (मोक्ष) प्रगट होना और /मोक्षमार्ग की पर्याय का) अभाव 

होना - ऐसी (स्थिति) चीज़ (आत्मा) में नहीं है ! आहाहा ! 'जो शक्तिरूप मोक्ष है, वह 

तो शुद्धपारिणामिक है।' शुद्धपारिणामिक कहो या परमपारिणामिक कहो (एक ही है)। यहाँ 

'मुक्तस्वरूप' कहना है न...! वस्तु...है । वस्तु जो शुद्धपारिणामिकभाव; वह तो त्रिकाल 

शुद्धपारिणामिक शक्तिरूप मोक्ष है। 
aR | ऐसी बातें !। संसार का जंजाल - मात्र बंधन... बंधन... बंधन ! - इसमें 

से - पर्याय के बंधन से - छूटने पर, त्रिकाल अबंध की दृष्टि होवे | कुछ समझ में 

आया ? पर्याय में, राग के बंधन से छुटकारा (हो) तब, त्रिकाली अबंध अर्थात्‌ शक्ति(रूप) 

मोक्ष का अनुमव होता है। आहाहा ! प्रभु के घर का उपदेश ऐसा है, प्रभु ! 
आहाहा ! (जो) शक्तिरूप मोक्ष (है) वह तो शुद्धपारिणामिक है।' त्रिकाल है। 

यह तो 'पहले से ही विद्यमान है।' - शक्तिरूप मोक्ष तो प्रथम से ही विद्यमान है। यह 

तो व्यक्तिरूप मोक्ष की बात की; अर्थात्‌ मोक्षमार्ग की पर्याय का नाश होकर व्यक्तिरूप 

मोक्ष होता है, उसकी बात की है। बाकी जो शक्तिरूप मोक्ष है, वह तो त्रिकाल विद्यमान 

है। आहाहा ! 

'शक्तिरूप मोक्ष, और 'व्यक्तिरूप मोक्ष' - यह क्या ? कुछ समझ में आया ? भगवान 

आत्मा द्रव्यस्वरूप है; आखिर में यहाँ तक आयेगा (किः) वह सकल निरावरण है । अर्थात्‌ 

वस्तु तो सकल निरावरण है, अखंड है, एक है, प्रत्यक्ष प्रतिमसमय है, अविनश्वर है ! 
आहाहा ! शुद्धपारिणामिक परमभावलक्षण, निज परमात्म द्रव्य, वह तो त्रिकाल शक्तिरूप 

मोक्ष है। वह शक्तिरूप - मोक्षस्वरूप जो द्रव्य है, उसका अनुभव होना, वह 'जैनधर्म' और 
'जैनशासन' है ! आहाहा ! समस्त जैनशासन' इसमें (- अनुभव में) समा जाता है। 

कोई क्रिया-कांड, दया और व्रत और भक्ति और पूजा; यह कोई 'जैनधर्म' नहीं 

है। वह तो 'रागधर्म' है। राग का स्व-भाव है ! जैनधर्म' पूर्णानंद का नाथ; वह तो 'जिनस्वरूप' 

ही है। 'समयसार नाटक'में से कई बार कहते हैं (हम) : 'घट घट अंतर जिन 

बसै|।' आहाहा ! शक्तिरूप मोक्ष कहा न...! वह 'जिनस्वरूप' है। अर्थात्‌ जो शक्तिरूप 

मोक्ष कहा वह जिनस्वरूप है, वीतरागस्वरूपी है; अकषायस्वरूप है, पूर्णानंद स्वरूपी 2 | 
आहाहा ! 'घट घट अंतर जिन बसे, घट घट अंतर जैन। - इसका अर्थ क्‍या 

किया ? कि : बाहर में छह खंड का राज्य हो, फिर भी अंतर में जिनस्वरूप का अनुभव 

हुआ, तो (वह) अंतर में जैनपना है ! 'जैनपना' कोई बाह्य क्रिया-कांड में नहीं ! बाहर 

में (भले) छह खंड का राज्य, शांतिनाथ - कुंथुनाथ - अरनाथ (जैसे) क्षायिक समकिती - 

चक्रवर्ती को हो, ९६ हज़ार स्त्री, ९६ करोड़ थलसेना हो; (तथापि ऐसा अनुभव निरंतर 

वर्तता है कि :) मैं वह नहीं। वह मैं नहीं। वे मेरे A ae 'वे (छह खंड आदि) तो 

मेरे में नहीं हैं, किन्तु जो (अस्थिरता का) राग है वह भी मेरे में नहीं है। वह राग 

तो मेरे में नहीं, किन्तु राग को जाननेवाली पर्याय भी मेरे में नहीं। आहाहा ! ऐसी बात 

है, भाई ! सूक्ष्म लगे पर क्‍या करें, भाई ? 

प्रश्न : त्याग करना... व्रतपालन करना... (ऐसे) साधन तो आप कुछ बताते नहीं 

हो! 

उत्तर : साधन 'यह' है ! अपनी प्रज्ञाछैनी के द्वारा राग से भिन्न होकर, स्वभाव 

और विभाव के बीच, प्रज्ञाछझैनी मारना और भेद करना - यह साधन है । जो दया - 

दान - व्रतादि विकल्प राग है और जो भगवान आत्मा है, (इन दोनों के) बीच संधि है, 

दरार है, जोड़ है; एक नहीं हुए; अनादि से एक नहीं हैं। (अज्ञानी ने) सिर्फ मान्यता 

की है कि 'यह राग मैं हूँ अथवा पर्याय जितना मैं हूँ ऐसी उसकी मान्यता मिथ्या 

है। वरना (वास्तव में) तो राग चाहे तो (वह) व्रत और तप का विकल्प हो; वह राग,

और भगवानआत्मा दोनों के बीच संधि है। (उसमें प्रज्ञाछैनी द्वारा भेदज्ञान करना यही साधन 

है) | 

  

  

(जैसे) बड़ी चट्टान हो उसमें बीच में संधि - दरार होती है। उस दरार में सुरंग 

(Se) भर के फोड़े तो वहाँ लाखों मन पथ्थर उड़ जाये। यानी नीचे के भिन्न रह 

जाये और ऊपर के मभिन्न। राजकोट में देखा था। उन (पथ्थरों। के बीच दरार है। और 

वे दोनों पथ्थर भी एक नहीं हुए। आहाहा..हा ! कुदरत का स्वभाव तो देखो ! उन 

पथ्थरों का नीचे का तल (पाट) और ऊपर का पाट सपाट होता है। भीतरी (तल) तो 

दोनों ही सपाट है। नीचे भी सपाट है; ऊपर भी We है। बाहर की तरफ के पशथ्थर, 

फिर उबड़खाबड़ हो जाते हैं। अंदर तो नैसर्गिकरूप से सपाट है। यह जो (पथ्थर की) 

लादी है, ऐसी लादी तो अंदर से निकलती है; उसे घिसना नहीं पड़ता। घिसना तो 

जो ऊपर की (बाहर की) होवे, उसे घिसना पड़ता है। अंदर की चीज़ को तो घिसना 

नहीं पड़ता। वह तो अंदर से ही ऐसी (सपाट) निकलती है। ऐसी तो दो पाट के बीच 

संधि है। कुदरत का यह नियम है। आहाहा..हा ! (वैसे) यह भगवान(आत्मा) तीन लोक 

का नाथ - अतीन्द्रिय आनंद का कंद और राग के बीच संधि है। (आत्मा में) केवल 

अखंडानंद के (पाट) सपाट भरे हैं। वह PRAT! कहा था न...! 'कारणपर्याय' से 

पूरी सतह त्रिकाल भरी पड़ी है। आहाहा..हा ! राग भिन्न है। 'राग सर्वथा भिन्न है। और 
यह (कारण!पर्याय' भिन्न है ! 

आहाहा ! ऐसे द्रव्य की स्थिति, वह तो शक्तिरूप मोक्ष है। यहाँ पर यह (कारणपर्याय 

की) बात नहीं चल रही। (यहाँ तो जो) शक्तिरूप मोक्ष है वह तो शुद्धपारिणामिक है; 

(उसकी बात चल रही है)।। वह तो पहले से ही विद्यमान है। वह तो अनादि से (ही) 

विद्यमान है ! आहाहा ! (जैसे) उन पथ्थरों के अंदर के स्तर को चिकना करना नहीं 

पड़ता, वह तो जब से पथ्थर उत्पन्न हुआ, तब से (चिकने) स्तर सहित ही अंदर है। 

वैसे भगवानआत्मा तो पूर्ण शुद्ध शक्तिरूप, स्वभावरूप, गुणरूप, भावरूप, पूर्ण (शक्ति|रूप 

मोक्षस्वरूप ही है। अर्थात्‌ : शुद्ध पारिणामिक स्वभावभाव तो अनादि से विद्यमान ही है; 
उसे (स्वभाव को) प्रगट करना है, और (मलिन) दशा का नाश करना है और इस (पवित्र 

दशा) को प्रगट करना है - ऐसा नहीं । आहाहा ! 

'यह तो व्यक्तिरूप मोक्ष का विचार चल रहा है।' (अर्थात) जो एक समय की 

पर्याय में अनंत केवलज्ञान, अनंत आनंद, जो प्रगटरूप - व्यक्त(रूप) मोक्ष है; उसकी बात 

चल रही है। 

'इसी प्रकार सिद्धांत में कहा है।' भगवान त्रिलोकीनाथ सर्वज्ञ परमेश्वर, वर्तमान

में (महाविदेह में) बिराजमान हैं। (उनकी) दिव्यध्वनि - मुख 35कार धुनि सुनि, अर्थ गणधर 

विचार, रुचि आगम उपदेश' - गणधर उसमें से आगम की रचना करते हैं। भविक जीव 

संशय निवारे। (अर्थात्‌) 'यह राग मेरा है' ऐसा जो संशय है, उसे पात्र जीव - योग्य 

जीव - भव्य प्राणी दूर करता है। राग” और ममैं' सर्वथा भिन्न हूँ (- ऐसी प्रतीति व अनुभव 
करते हैं)। 

जिज्ञासा : विकारी द्रव्य में राग नहीं है तो राग कहाँ रहा ? 

समाधान : द्रव्य विकारी है ही नहीं। पर्याय विकारी है। द्रव्य, तीन काल में - 

कभी भी विकारी हुआ ही नहीं। 

sit: तीन काल में अंदर (विकार) नहीं है, तो चिंता किस बात की ? 

उत्तर : द्रव्य में (नहीं है| चिंता तो पर्याय में है; उसे टालना है, इसकी बात 

है, यह भी कहते हैं : 'प्रवचनसार' में आता है न...! कि : शुभपरिणाम के समय (द्रव्य) 

शुभ होता है, अशुभ के समय अशुभ और शुद्ध के समय शुद्ध। तो इसमें से (कोई विद्वान 
ऐसा अर्थ) निकालते हैं कि : अशुभ के समय द्रव्य अशुभ हो जाता है; शुभ के वक्‍त 
द्रव्य शुभ हो जाता है। किन्तु ऐसा नहीं है ! द्रव्य तो त्रिकाली शुद्ध ही है। शुभ, 
अशुभ व शुद्ध पर्याय में तन्‍्मय है, द्रव्य में तन्‍्मयता नहीं है। 

आहाहा ! ऐसा उपदेश |! अरे..रे ! ऐसी (दुर्लभ) मनुष्यदेह मिली ! वास्तव में 

तो यह भव, अनंत भव के अभाव के लिये हैं, प्रभु ! अरे..रे । आहार करने जा रहे 
थे वहाँ, अभी श्रावण महीने में, नीचे नीम के फूल देखें। आहाहा ! एक-एक फूल में, 

इतनेसे में, तो असंख्य शरीर और एक-एक शरीर में (निगोद के) अनंत जीव | एक 

शरीर में (है, उनसे) अनंत वें भाग में (जीव आज तक) मुक्ति में गये हैं। आहाहा ! 

ऐसे असंख्य शरीर निगोद के भरे हैं, प्रभु ! अनंत माता-पिता किये, अनंत पत्नियाँ की; 
जो मरकर (अभी) निगोद में हैं ! अरे प्रभु ! वे निगोद में पड़े हैं। अनंते माता-पिता 

के जीव, भटकते-भटकते वहाँ (निगोद में) आये हैं। अरे.रे । अरे.रे | उसमें से फिर 

मनुष्यपना होना बहुत दुर्लभ है, भाई ! इसमें (अगर) वीतराग सर्वज्ञ की वास्तविक वाणी 

सुनने मिले, यह तो कोई अलौकिक बात है | और उसमें से पुरुषार्थ करके, राग से 

भिन्न होकर अपने स्वरूप का अनुभव करना, यह तो अलौकिक बातें हैं | आहाहा । करना 

हो तो, यही करने लायक है। बाकी तो सब धूलधानी (aes) zl 

यहाँ तो कहते हैं कि : सिद्धांत में - वीतरागी आगम में (ऐसा कहा है कि ;) 

"निष्क्रिय: शुद्धपारिणामिक:' - यह जो शुद्धपारिणामिक त्रिकाली भाव है, वह तो पारिणमन 

की क्रिया बिना का है। आहाहा..हा ! राग की या वीतरागता की जो पर्याय होती है, 

उस पर्याय को 'सक्रिय' कहते हैं। चाहे राग की क्रिया हो, चाहे मोक्षमार्ग की वीतरागी 

क्रिया हो - उसे 'क्रिया' कहते हैं। प्रभु आत्मा तो उस क्रिया से 'निष्क्रियः है। आहाहा..हा ! 
ऐसी बातें !! 

"निष्क्रिय: शुद्धपारिणामिक:' (अर्थात्‌) शुद्धपारिणामिक(भाव) निष्क्रिय है।' यह वस्तु 

तो परिणाम की क्रिया-वीतरागी क्रिया से भी रहित है। वह तो निष्क्रिय है ! आहाहा ! 

शरीर, वाणी, मन की जो क्रिया है, उसे तो आत्मा तीन काल में कर ही नहीं 

सकता। और कर्म की पर्याय को भी आत्मा कर नहीं सकता। अब, राग आया... उसका 

अज्ञानभाव से - अपने स्वरूप की ख़बर न हो तो - कर्ता होता है व भोक्‍ता होता है। 

और रागरहित वीतरागी दशा हुई, यह वेदन के योग्य (तो) है, किन्तु वह क्रिया - वीतरागी 

परिणति - द्रव्य में नहीं है। आहाहा ! कुछ समझ में आता है ? 
सूक्ष्म बात है, भाई ! यहाँ तो कहाँ-कहाँ से लोग आये हैं ! तो यह 'सत्य' क्या 

है - इसे ख़याल में तो लेना चाहिए न ! भाई ! 

"निष्क्रिय का क्या अर्थ है ? प्रभु आप तो कहते हो कि : द्रव्य जो पारिणामिकस्वभावभाव 

त्रिकाल है, वह तो निष्क्रिय है। (तो) निष्क्रिय का अर्थ आप क्‍या करते हो ? - 

'शुद्धपारिणामिकभाव) बंध की कारणभूत जो क्रिया - रागादि परिणति, (उस-रूप नहीं 

है)।' अर्थात्‌ दया, दान, व्रत, भक्ति, काम, क्रोध आदि जो परिणति है, वह तो द्रव्य में 

नहीं है। - उससे तो भगवान रहित है। रागादिपरिणति, (अर्थात्‌) दोनों राग शुभ या अशुभ | 

चाहे तो व्रत का राग हो और उपवास करता हो; ऐसा विकल्प-राग हो तो वह शुभ । 

और हिंसा, झूठ, चोरी, विषय, भोग, वासना यह अशुभ। इन (दोनों) रागादि क्रिया से 

Warns तो रहित है ! आहाहा । उसमें तो अनंती ईश्वरता भरी है ! (आत्मा में) 

एक प्रभुत्व नाम का गुण है। उसका - ईश्वरता का रूप अनंतगुण में है। (इसलिये) ये 

अनंत ईश्वर अंदर पड़े (विद्यमान) हैं। आहाहा..हा ! अनंतगुण, अनंत-अनंत ईश्वर हैं। ये 

अनंत ईश्वर, अनंत प्रभुता से भरे पड़े हैं ! ऐसी निष्क्रिय चीज़ (भगवानआत्मा) में रागादि 

परिणति का अभाव है। आहाहा ! 

"बंध के कारणभूत जो क्रिया, उस-रूप, (शुद्धपारिणामिकभाव) नहीं है।' भाषा देखो ! 

राग की ये शुभ व अशुभ क्रिया, यह बंध की कारणभूत है। यह भी साथ में सिद्ध करते 

हैं : जो शुभ-अशुभभाव हैं वे बंध का कारण (हैं)। दया, दान, व्रत, भक्ति, प्रतिमा आदि 

के भाव, सब बंध के कारण हैं। आहाहा ! कठिन पड़े (लोगों को)। 'बंध की कारणभूत 

जो क्रियाः (अर्थात्‌:) राग-द्वेष, विषयवासना, दया, दान, व्रतादि की (क्रिया) - 'रागादि परिणति,' 

उस-रूप शुद्धपारिणामिकभाव नहीं है। 

आहाहा ! यहाँ तो यह बाहर की - शरीर की, इन्द्रियों की - चेष्टा, और उसकी 

विशेषता भासित हो, वहाँ तो वह मिथ्यात्वभाव है। स्वयं की विशेषता भासित न हो; और 

पर की ज़रा भी, किसी चीज़ की विशेषता भासित हो कि, यह मेरे पास हो तो) ठीक... ! 

(अथवा) स्वयं की चीज़ की विस्मयता के सामने वह (परचीज़) भी विस्मय (कारी) है ।- 

ऐसा जानना, यह भिथ्यात्व है। (परंतु) मिथ्यात्व की वह क्रिया, द्रव्यस्वभाव में नहीं है। 

बंध के कारण (जो) मिथ्यात्व - रागादि; ये द्रव्यस्वभाव में नहीं हैं। आहाहा ! कुछ समझ 

में आता है ? 

"तथा मोक्ष की कारणभूत जो क्रिया - शुद्धभावनापरिणति, अर्थात्‌ मोक्ष की कारणरूप 

क्रिया यानी वीतरागी परिणति, अर्थात्‌ सम्यग्दर्शन-ज्ञान-चारित्ररूप) जो वीतरागी दशा, - 

यह शुद्धभावनापरिणति (है।। (वह) शुद्धभाव नहीं है। शुद्धभाव (तो) जो त्रिकाली (द्रव्य) वह 

तो 'निष्किय' है। (और) शुद्धभाव की यह परिणति - पर्याय; (वह) मोक्ष की कारणभूत '्रिया' 

(2)| आहाहा..हा ! 

अरे । रागादि क्रिया की तो क्‍या बात करें ? ये (जो) दया, दान, व्रत और 

प्रतिमा के विकल्प हैं, वे तो बंध के कारण हैं। राग की इन क्रियाओं का तो, प्रभु ! 

आत्मा में अभाव है। क्योंकि वे तो (बंधकारणभूत) पर्याय हैं। और वस्तु तो अबद्ध है, मुक्तस्वरूप 
है ! आहाहा..हा ! 

"तथा मोक्ष की कारणभूत जो क्रिया' - सम्यकृदर्शनज्ञानचारित्राणि मोक्षमार्ग:- यह 

जो 'तत्त्वार्थसूत्र'ः का सूत्र, वह सम्यग्दर्शन-ज्ञान-चारित्र[रूप) वीतरागी परिणति, (जो अपूर्व 

माने पूर्व में कभी की नहीं वह) मोक्ष का कारण है। उस-रूप भी (भगवान आत्मा) नहीं 

है। मोक्ष के कारणभूत जो क्रिया, उस-रूप, यह द्रव्य नहीं है |! आहाहा ! कुछ समझ 

में आता है ? 

यह गाथा तो बहुत उत्कृष्ट है। अंतर्मुखदृष्टि का (जो) विषय, (वह) श्लुव - 

शुद्धपारिणामिक/भाव) है, उसमें दृष्टि की पर्याय का अभाव है। आहाहा ! जो सम्यग्दर्शन 

है, 'उसका विषय' द्रव्य-ध्रुव है। पर उस मोक्ष के कारणरूप' सम्यग्दर्शन की पर्याय, द्रव्य 

में नहीं है। आहाहा ! ऐसी बात है !! महाप्रभु श्रुव का धाम; यह तो मोक्ष के कारण 
की क्रिया से (भी) रहित है। - सो दृष्टि का विषय नहीं ! मोक्ष का कारण जो Mer 

की) पर्याय; वह भी दृष्टि का विषय नहीं ! आहाहा ! ऐसा है मार्ग !! 
ae | AM कहाँ भटक रहे हैं ! और क्या-क्या मानते हैं ! दिगंबर साधु 

हुआ, २८ मूलगुण और महाव्रत सच्चे (पालन करे) उसके लिये चौका (लगाने की बात) 

तो क्या... मगर पानी की बूँद भी (उसके लिये तैयार) करे तो भी ले नहीं; - ऐसी 

निर्दोष) क्रिया अनंत बार की। किन्तु वह क्रिया (तो) राग की क्रिया (है) प्रभु ! उसमें 

(अगर) लाभ मान लिया तो भिथ्यात्व में रहा। 

यहाँ तो आत्मा का स्वरूप, जो परिपूर्ण है; उस परिपूर्ण की प्रतीति, ज्ञान और 
रमणता, यह मोक्ष की कारणभूत क्रिया, 'उस-रूप' द्रव्य नहीं है। 'उस-रूप' तो पर्याय 

है; द्रव्य नहीं है। आहाहा ! ऐसी बातें हैं !! 

"मोक्ष की कारणभूत जो क्रिया' - (उसे) कारणभूत क्‍यों कहा ? कि : उससे मोक्ष 

तो होगा ही होगा। अर्थात्‌ मोक्ष के कारण की यह जो क्रिया है, उससे मोक्ष होगा 

ही। 

  

फिर भी, 'उस-रूप भी नहीं है। (अर्थात्‌) वह शुद्ध पारिणामिकभाव, जो दृष्टि का 

विषय,' ध्रुव - द्रव्य...द्रव्य.. द्रव्य...द्रव्य...द्रव्य - पदार्थ जो त्रिकाल शुद्ध (है) - इसमें, उस 

मोक्ष के कारण की क्रिया का (अभाव है)। और 'उस-रूप' आत्मा नहीं है। वह (मोक्षकारणभूत 

क्रिया) तो पर्याय में है। ऐसा मार्ग है |! 

आहाहा | यह अंदर की लक्ष्मी की बात चल रही है। बाहर की लक्ष्मी तो आत्मा 

में नहीं है। उस विषय की तो यहाँ बात ही नहीं है। (आत्मा) तो लक्ष्मी को छूता ही 

नहीं। प्रभु ! इस शरीर को भी आत्मा ने कभी भी छुआ नहीं है। राग को भी द्रव्य 

ने छुआ नहीं है। अरे ! मोक्षमार्ग की पर्याय को भी (द्रव्य छुआ नहीं। आहाहा ! यह 
तो 'अलिंगग्रहण' में आया न...! 'द्रव्य पर्याय का स्पर्श ही नहीं करता।' 

आहाहा ! (द्रव्य) मोक्षमार्ग की पर्याय का (स्पर्श ही नहीं करता) ! आहाहा ! प्रभु ! 

तेरी प्रभुता की तो कोई (गज़ब की) बलिहारी है ! जिसकी महिमा व बड़प्पन का कोई 

पार नहीं है ऐसा प्रभु, अंदर में चैतन्यभगवान, साक्षात्‌ परमात्मा (है; वह) पर्यायरूप' नहीं 

है। आहाहा ! शक्तिरूप शाश्रत परमात्मा, भगवानस्वरूप आत्मा - यह चीज़, यह द्रव्य; 

"मोक्ष की कारणरूप जो क्रिया' उस-रूप नहीं। 'उस-रूप' तो पर्याय है। आहाहा ! 

(फिर भी, एक विद्वान) यों कहते हैं कि : शुभभाव के समय द्रव्य शुभ हो जाता 

है, और अशुभ (भाव के) समय (अशुभ हो जाता है)। 'प्रवचनसार' में तन्‍्मय कहा है न...! 

'शुभ के समय शुभ में तन्‍्मय है। पर वह तो पर्याय तन्‍्मय है। द्रव्य तन्‍्मय है ही नहीं। 
कुछ समझ में आया ? (गाथा) है न...! 'जीवों परिणमदि जदा सुहेम असुहेण वा सुहो 

असुहो। सुद्धेण तदा सुद्धों हवददि हि परिणामसम्भावो'1|९|। इस प्रकार परिणाम राग में 

तन्मय है, द्रव्य में तन्‍्मय नहीं है। यहाँ तो शुभ, अशुभ और शुद्ध तीनों बोल लिये (हैं) । 
शुद्ध अर्थात्‌ मोक्ष का मार्ग !! शुभ-अशुभ माने बंध का मार्ग... है ? 'जीव परिणामस्वभावी 

होनेसे शुभ या अशुभ में परिणमित होते समय, शुभ या अशुभ आत्मा होता है। शुद्ध में 

  

 



382 प्रवचन नवनीत भाग-१ 

परिणमित होते समय शुद्ध होता है'।।९।। - यह तो पर्याय की बात करते हैं। ऐसे कि : 

शुभ होता है किसी (अन्य) में, और परिणाम कोई भिन्न है, ऐसा नहीं है। उस शुभ परिणाम 
में परिणाम तनन्‍्मय है। अशुभ में भी (परिणाम) तनन्‍्मय है। और शुद्धपरिणति में पर्याय तन्मय 

है। द्रव्य तो भिन्न है। यह आत्मा की पर्याय की बात की। 

जिज्ञासा : आप कहते हो पर्याय की बात है' ? 

समाधान : वह बात यहाँ (पाठ में) है ! यह क्‍या कहते हैं ? कि : शुभरूप 

परिणमित होता है तब... अशुभरूप परिणमित होता है तब... शुद्धरूप परिणमित होता है...तब 
पाठ है न...! 'सुद्धेण तदा सुद्धो हवदि हि परिणामसग्भावो।! परिणमन करते हुए - वह 

पर्याय तन्‍्मय है। वह पर्याय आत्मा में तन्‍्मय अर्थात्‌ पर्याय में (आत्मा) तन्‍्मय, ऐसा ! 

इसमें से (ऐसा) निकालते हैं (कि) आत्मा शुभ (परिणाम) के समय पूरा शुभ हो जाता 

el (किन्तु ऐसा अर्थ नहीं है)। अरे प्रभु ! वह द्रव्य तो मुक्तस्वरूप, त्रिकाल शुद्धकंद 
आत्मा है ! आहाहा ! सूक्ष्म बात, भाई ! 

लोगों को बाहर की प्रवृत्ति में ऐसे लपेट दिये कि बेचारे ऐसा मान बैठे कि : 

दो प्रतिमा ली और चार प्रतिमा ली... (तो हो गया धर्म) |! समकित का तो कोई ठिकाना 

नहीं... व्यवहार श्रद्धा का भी कोई ठिकाना नहीं ! अरे.रे । ऐसे (बाह्य त्याग में) चढ़ा 

दिये और वे चढ़ गये (कि :) हम प्रतिमाधारी हैं ! हम ग्यारह प्रतिमाधारी हैं ! (किन्तु 

समकित के बिना, वह प्रतिमा कहाँ की ?) 

आहाहा ! यहाँ तो कहते हैं कि : यह पडिमा का भाव है वह तो विकल्प है। 

मुनि के पंचमहाव्रत के भाव, वे भी विकल्प-राग हैं। उस रागरूप तो भगवानआत्मा त्रिकाल 

नहीं है। परंतु राग रहित (जो) वीतरागी मोक्षमार्ग की पर्याय; उस-रूप (भी) द्रव्य नहीं 

है। 'उस-रूप' तो पर्याय है। आहाहा ! 

फुर्सत पाकर ऐसा (कब सोचे) ? धंधे के मारे सारे दिन (इस काम के लिये 

फुर्सत नहीं लेता)। (एक विदेशी) इतिहासकार ने कहा न कि : अनुभूति का नाम जैनधर्म 

है।' किन्तु बनिये - व्यापारियों को यह जैनधर्म मिला ! (परंतु उसे) व्यापार - धंधे के 

मारे - पाप (क्रियाओं) के मारे फुर्सत नहीं है। (जैनधर्म! बनियों के हाथ लग गया ! 

ऐसा लिखा है। (वह) बड़ा इतिहासज्ञ है। ६७ वर्ष की उम्र हैं। काफी (साहित्य) पढ़ा - 

देखा है। बाद में उसने ऐसा कहा कि : 'जैनधर्म माने अनुभूति।' आनंद का नाथ आत्मा; 

उसका अनुभव करना, शांति का वेदन करना, अतीन्द्रिय आनंद का वेदन (करना) - यह 

अनुभूति; यह 'जैनधर्मः है ! उसने शास्त्र बहुत देखे। इसमें से यह (निचोड़) निकाला ! 

सारे शास्त्रों) को, वह नहीं जानता। वह तो साधारण... पर कहता है कि, ऐसी (महान) 

चीज़ आजकल व्यापारियों को मिल गई | aR Ge AIR & a फुर्सत न मिले। 

सारे दिन व्यापार की क्रिया - यह लेना और यह देना और यह करना और वह करना...! 

अरे..रे ! केवल पाप। (उससे) धर्म तो नहीं किन्तु पुण्य भी नहीं। अर..२..र ! अरे ! 

उसे स्वर्ग व मनुष्यपना भी न मिले। 

यहाँ तो कहते हैं कि : प्रभु ! तेरी प्रभुता से भरा पड़ा प्रभु - वह मोक्ष के 
कारण की क्रिया को स्पर्शता नहीं। मोक्ष के कारण की पर्याय, 'उस-रूप'ः द्रव्य नहीं है ! 

आहाहा ! ऐसी बात है !। अरे प्रभु ! (तुम तो मोक्षस्वरूप हो)। तेरे घर में तो वीतरागी 
क्रिया - मोक्षमार्ग - नहीं है। आहाहा ! 

भाई ! रुपये तो कहाँ के कहाँ रह गये। ये सब करोड़पति...! धूल के भी नहीं 

el 'करोड़पति' किस बात के ? राग का पति हो जाये, तो भिथ्यादृष्टि है। दया, दान 
और व्रत के विकल्प उठे और उसका पति - स्वामी हो जाये, तो भिथ्यादृष्टि है। 

आहाहा ! मोक्ष के मार्ग का 'पतिः व्यवहार से है। क्‍योंकि आत्मा में स्व-स्वामी 

संबंध नाम का एक गुण है। इस गुण के कारण, अपना द्रव्य शुद्ध, अपने गुण शुद्ध 

और अपनी परिणति शुद्ध। (यह) वीतरागपरिणति है। उसका वह स्वामी है; (राग का) स्वामी 

नहीं | 

  

यह चीज़ (अन्यत्र) कहीं भी, बापू (नहीं है)। अरे...रे |! अभी तो बाहरी (चीज़ों 

के) राग की मंदता का भी ठिकाना नहीं । अरे..रे । उसे यह बात (कैसे बैठे) ? कि - 

भगवान ! वीतरागी क्रिया, द्रव्य में नहीं है। वह (क्रिया) द्रव्यरूप नहीं है; वह तो पर्यायरूप 

है। अरे..रे । वह मोक्ष के मार्ग की पर्यायरूप जो चीज़ (है), वह द्रव्यरूप नहीं है ! 
तो फिर, यह शरीर मेरा और पैसा मेरा और ये सब मेरे) | अरे प्रभु ! कहाँ गया 

भूत की भाँति ? विद्यमान चीज़ को छोड़कर, अविद्यमान चीज़ को अपनी मानना... प्रभु ! 

भारी भ्रमणा में पड़ा है नाथ ! 

गोवा में एक बनिया। उसके पास दो अरब चालीस करोड़ रुपये। वह मुम्बई में 

आया। उसकी पत्नी को तो हेमरेज' हुआ था। वह तो वहाँ पड़ी थी। एक बजे उठा 

तब कहा कि 'मुझे दर्द हो रहा है। डॉक्टर को बुलाओ।' डॉक्टर अभी आये, उतने 
में तो पाँच मिनट में देह छूट गयी। उसके सारे मकान और दो अरब और धूल और... 

सब कुछ पड़ा रह गया ! 

श्रोता : डॉक्टर जल्दी आ गये होते तो बच जाते न ? 
उत्तर : डॉक्टर तो मिट्टी में क्या (करे) ? यह बड़ा डॉक्टर नहीं था, भावनगर 

का, बड़े अस्पताल में सर्जन ! किसीका ऑपरेशन कर रहा था वहाँ 'मुझे कुछ होता

है,, बस...! इतना कहकर कुर्सी पर बैठा, सो ही देह छूट TH | 
श्रोता : दूसरा डॉक्टर वहाँ देर से पहुँचा ? 

उत्तर : कुछ नहीं कर सकता, बापू ! भावनगर के बाप-बेटा दोनों डॉक्टर नहीं 

थे ? बाप कहता था कि मुझे जब बिमारी (कोई) होती है, तो मैं अपने बेटे से पूछता 
al क्योंकि, उस समय मैं तो रोग से घिरा हुआ होता हूँ, इसलिये उससे पूछता हूँ 

कि, भाई ! इसमें मुझे क्या लेना ? फिर भी वह मर गया। पूछनेवाला चला गया। बहुत 

होशियार ! आहाहा ! घबड़ा जाये... उस समय कोई (सख्त) दबाव पड़ता है.. हार्ट - 

अटैक में क्‍या होता है ? खून टुकड़े की भाँति जम जाता है, साँस रुक जाती है 
देह छूट जाती है ! 

आहाहा ! वह देह तो आत्मा नहीं है, राग आत्मा का नहीं, वीतरागी परिणति 
भी आत्मारूप नहीं है ! अरे..रे ! 

यहाँ कहते हैं कि : 'इसलिये ऐसा जानने में आता है कि शुद्ध पारिणामिकभाव 

ध्येयरूप है, (ध्यानरूप नहीं)।' - त्रिकाली भगवान अबद्ध - मुक्तरूप, शक्तिरूप से मुक्तरूप, 

वह सम्यग्दृष्टि का ध्येय है, ध्यान का ध्येय है; पर वह ध्यानमय नहीं है। आहाहा ! 
अंदर में जब ध्यान लगता है, समकित जब होता है, (तो) प्रथम उस (ध्येयरूप का) ध्यान 

होता है। कुछ समझ में आया ? 
द्रव्यसंग्रह' गाथा - ४७ में तो (ऐसा) कहा है : 'दुविहं वि मोक्खहेउं झाणे पाउणदि 

जं मुणी णियमा' - अंदर निर्विकल्पध्यान आ जाता है, तब विकल्प भी रहता नहीं। उस 

निर्विकल्पध्यान में अंदर सम्यग्दर्शन प्राप्त होता है। आहाहा ! वह निश्चय मोक्षमार्ग, निर्विकल्पध्यान 

में (प्राप्त होता है।। 

यहाँ कहते हैं कि : शुद्धपारिणामिकभाव ध्येयरूप है, ध्यानरूप नहीं।' जिसका ध्यान 
करता है, उस-रूप' ध्यान नहीं (er)! sever | 

दीये के लिये तो तेल और बत्ती चाहिए; पर यह चैतन्य हीरा भगवान अंदर है, 

इसे चमक के लिये - प्रकाश के लिये - तेल और बत्ती की ज़रुरत नहीं है, ऐसा यह 

चेतन-प्रकाश के नूर का पूर (बाढ़) है ! इसके प्रकाश को - झलझलाती ज्योति को - 

किसी बत्ती और तेल की और उपदेश की ज़रुरत नहीं है। आहाहा ! ऐसा जो भगवान 

चेतन-प्रकाश के नूर का पूर, यह ध्रुव; यह शुद्धभावनापरिणतिरूप नहीं है। 'इसलिये ऐसा 

जानने में आता है कि शुद्धपारिणामिकभाव ध्येयरूप है।' - सम्यग्दृष्टि का ध्येय वहाँ है | 
अरे | करने का 'यह' है, बापू ! शुरू में कठिन लगे। किन्तु यह (किये) बिना, 

तेरा छुटकारा हो सके ऐसा नहीं है, भाई !

आजकल श्रावण मास में नीम के फूल (कोंपल) नीचे पड़े हुए हैं। एक इतना- 

सा (नीम का) कोंपल, उसमें असंख्य शरीर (हैं।। अभी तक जितने अनंत सिद्ध हुए, (छह 

महीने व आठ समय में छहसौ आठ, इस प्रकार अनंतकाल की संख्या है), उससे अनंतगुणे 

जीव, एक शरीर में हैं। दुनिया को तो (इन बातों की) कुछ ख़बर तक नहीं है। उस 

पर पैर देकर कुचले ! अरे... रे ! उसमें तेरे किसी पूर्व भव के माता-पिता अंदर बैठे 

हैं, उन पर पैर दे देवें |! 
फिर भी, ये (जो) पैर हैं, वे उसे (कोंपल को) छूते नहीं है। अरे...रे.रे ! कड़क 

बात ! फिर भी उस पैर के निमित्त से उसकी पर्याय कुचलने की होनी है, तो वह 

अपने से हुई है। आहाहा ! यह बात !! जगत संयोग से देखता है कि 'यह (आदमी) 

था, इसलिये यह पर्याय हुई।' (लेकिन) उसके स्व-भाव से द्रव्य को नहीं देखता; संयोग 

से देखता है ! अग्नि आयी, तो पानी गरम हुआ...' यूँ संयोग को देखा; किन्तु पानी 

का स्व-भाव, वह उष्णतारूप परिणमित हुआ है, इस प्रकार पानी को नहीं देखा ! आहाहा ! 

कुछ समझ में आया ? 'किसी ने एकाध तमाचा मार दिया तो यहाँ लाल हो जाता है,' 

तो इस तमाचे से (यहाँ) लाल हुआ है ? संयोग को देखता है; मगर यह पर्याय इस 

समय अपने से लाल हुई है, यह नहीं देखता ! विशेष कहेंगे... 

@ & 

प्रवचन क्रमांक-14 ता. ८-८-१९७७९ 

'समयसार' ३२० - गाथा। जयसेनाचार्य की टीका। यहाँ (तक) आया है कि : 

भगवान आत्मा जो शुद्धस्वभावी त्रिकाल है, वह तो निष्क्रिय है। सम्यग्दर्शन का विषय जो 

अंतर्मुख परमात्मा है, वह तो निष्क्रिय है। निष्क्रिय का क्‍या अर्थ है ? कि : उसमें बंध 
के कारण की पर्याय का अभाव है और मोक्ष के कारण की पर्याय का भी अभाव है। 

पर्याय सक्रिय है। मोक्ष का मार्ग, (जो) सम्यग्दर्शन-ज्ञान-चारित्र, वह क्रिया है; वह सक्रिय 

है, परिणमन है। ध्रुव भगवानआत्मा, जो सम्यग्दर्शन का विषय; वह तो निष्किय है। उसमें 

तो बंध के कारण व मोक्ष के कारण की पर्याय का अभाव (है) तथा बंध व मोक्ष के 

परिणाम का भी अभाव (है) आहाहा ! ऐसे भगवान को अंतर्दृष्टि में लेना, यह धर्म की 

प्रथम में प्रथम - पहली सीढ़ी है। 

कहा (कि:) (भगवानआत्मा) निष्क्रिय (है) वह मोक्ष के - बंध के परिणाम से रहित

है। 'इसलिये ऐसा जानने में आता है कि शुद्धपारिणामिकभाव ध्येयरूप है।' आहाहा ! 

ध्रुव जो ध्येय; जिसमें पर्याय की सक्रियता का अभाव (है)। ऐसा निष्करियस्वरूप भगवानआत्मा 

एकरूप (है)। जिसमें पलटाव नहीं है, बदलाव नहीं है, जन्म नहीं, ज़रा नहीं, मरण नहीं। 

अरे ! जिसमें मोक्ष के मार्ग की पर्याय (भी) नहीं। - ऐसा निष्क्रिय प्रभु; वह सम्यग्दर्शन 

का विषय है। 'इसलिये ऐसा जानने में आता है कि शुद्धपारिणामिकभाव ध्येयरूप है| आहाहा ! 

सूक्ष्म विषय है, भगवान ! 
जिसे पर्याय में सम्यग्दर्शन प्रगट करना है, उसे तो पर्याय का लक्ष छोड़कर, 

दया-दया-व्रत के विकल्प का भी लक्ष छोड़कर, निमित्त व संयोग का लक्ष छोड़कर, जो 

निष्क्रिय त्रिकाली ध्येय है उसकी दृष्टि करना ! 
आहाहा ! बात सूक्ष्म है, प्रभु ! यह (वस्तुस्वरूप) तो वीतराग, सर्वज्ञ, त्रिलोकीनाथ 

परमात्मा की दिव्यध्वनि में आया कि : प्रभु ! तू 'ध्येयः है। तेरी दृष्टि में 'तू ध्येय है। 
'तूः दृष्टि में नहीं आता। (क्योंकि) दृष्टि तो सक्रिय परिणति है। सम्यग्दर्शन सक्रिय परिणति 
है। उसमें वह चीज़ (-निष्क्रियस्वरूप) नहीं है। और उस चीज़ में (-निष्क्रियस्वरूप में) वह 
(-सक्रियपरिणति) नहीं है। आहाहा ! ऐसी बातें |! 

यह शुद्धपारिणामिक - त्रिकालभाव - ध्येय है। मोक्ष साध्य है; सम्यग्दर्शनादि साधक 

है; किन्तु सम्यग्दर्शन का - साधक का ध्येय gaye | steel | pe समझ में आया ? 
'साधकः है मोक्ष का मार्ग; उसका साध्य' मोक्ष | किन्तु मोक्ष के मार्ग का - साधक का 

‘ay 7a यह द्रव्य 'निष्क्रियः है। क्योंकि (यह द्रव्य) ध्यानरूप नहीं, वह ध्येयरूप है ! 

"वह (द्रव्य) ध्यानरूप नहीं। किसलिये ? क्योंकि ध्यान तो विनश्वर है।' आहाहा..हा..हा ! 

शरीर, वाणी, मन - नाशवान; उसकी बात तो बहुत दूर रह गई। दया-दान का राग - 

नाशवान; यह बात तो बहुत दूर चली गई। किन्तु भगवानआत्मा पूर्ण परमात्मस्वरूप, उसे 

(जिस) ध्यान ने ध्येय बनाया, वह 'ध्यान' विनश्वर है। विनश्वर का अर्थ, (कि) वह (ध्यान|दशा 

पलट जाती है। किन्तु उसका (जो) 'विषय' ध्येयरूप है, वह तो पलटता नहीं है, (वह 

तो) एकरूप त्रिकाली है। (इसलिये) ध्यान विनश्वर है और शुद्धपारिणामिकभाव तो अविनाशी 

है।। कुछ समझ में आया ? (अब कहते हैं कि :) 

'श्री योगीन्द्रदेव ने भी' 'परमात्मप्रकाश' की गाथा - ६८ में (ऐसा) 'कहा है। (वे) 

योगीन्द्रदेव दिगंबर संत-मुनि, अतीन्द्रिय आनंद के रसिक, स्वसंवेदन का अनुभव करनेवाले ! 

जिन्हें अतीन्द्रिय आनंद का रस चढ़ा है। अतीन्द्रिय आनंद के रसिये - विलासी हैं। - 

ऐसे मुनि परमात्मप्रकाश' में कहते हैं कि : 'ण वि उपज्जइ ण वि मरइ बंधु OT Alay 

करेइ। जिउ परमत्थे जोइया जिणवर ws भणेड्।।' आहाहा । योगीन्द्रदेव कहते हैं कि -

यह तो जिनवर ऐसा कहते हैं, प्रभु ! मैं कहता हूँ. ऐसा नहीं। तीन लोक के नाथ 

जिनेश्वरदेव परमेश्वर, अनंत तीर्थकर - जिनेश्वर ऐसा फरमाते हैं | क्या ? कि - 'हे योगी !' 

आहाहा ! संबोधन तो (देखो) ! 'जोइया' शब्द है न (पाठ में) | - 'जोगी'। 'जोगी' माने 

ये बाबा' - ये 'जोगी' (नहीं)। (किन्तु जिसने) अंतर आनंद (स्वरूप) को ध्येय बनाकर, 

(उसमें) योग का जुड़ान कर दिया है, अर्थात्‌ निर्मल वीतरागी पर्याय का ga के साथ 

जुड़ान कर दिया - वह 'योगी'। आहाहा ! भगवानआत्मा पूर्णानंद का नाथ प्रभु; उसे (जिसने) 

वर्तमानपर्याय (में) वीतरागपर्याय के साथ जोड़ दिया - वह art | समकिती को भी जघन्य 

योगी कहने में आता है। संत (-मुनि) उत्कृष्ट योगी हैं। 
अंदर पूर्णानंद का नाथ आत्मा, आनंद का रसकंद प्रभु, परमात्मस्वरूप ही है। निश्चय 

से आत्मा व परमात्मस्वरूप एक ही है। जो समकित का ध्येय है उस वस्त (के साथ 

जिसने योग का जुड़ान किया, उससे कहते हैं) - हे योगी !/ योगी से कहते हैं; अज्ञानी 
को नहीं। समकिती इत्यादि योगी कहने में आते हैं कि जिन्होंने अपनी वीतरागी सम्यग्दर्शन 

की पर्याय को द्रव्य के साथ जोड़ दी है। (उनसे कहते हैं :) 'हे योगी ! परमार्थ से 

जीव उत्पन्न भी नहीं होता।' (अर्थात्‌) भगवानआत्मा परमार्थ से जन्म लेता ही नहीं। त्रिकाली 

भगवान तो जन्मता ही नहीं है। और भगवान ध्रुव चिदानंद प्रभु, परमात्मस्वरूप, जो सम्यग्दर्शन 

का ध्येय है, वह कभी 'मरता भी sel... sneer | WH बात |! 

गृहस्थाश्रम में भी सम्यग्दृष्टि होते हैं, वे मोक्षमार्गी हैं ! 'गृहस्थो मोक्षमार्गस्थो' - 
'रत्नकरंडश्रावकाचार ।' भले ही गृहस्थाश्रम में हो; किन्तु जिसने सम्यग्दर्शन, सम्यग्ज्ञान व 

स्वरूपाचरण की पर्याय को द्रव्य के साथ जोड़दी है, वह योगी है, भले (ही) जघन्य 

योगी है। 

यहाँ तो उत्कृष्ट योगी की बात विशेषरूप से कहते हैं - 'हे संत ! कुंदकुंदाचार्य 
तो 'भावपाहुड़' में ऐसा कहते हैं कि : हे मित्र / 'हे महाशय ! आहाहा ।! कुंवकुंदाचार्य 
(कहते हैं -) हे मित्र ! तेरी चीज़ तो परमात्मस्वरूप है न... भगवान ! उस चीज़ से 

तू जुड़ान कर दे ! तुने (जो) राग और पुण्य और दया-दान में जुड़ान कर रखा है 

वह तो मिथ्यात्व है। आहाहा ! ऐसी बातें हैं |! 

प्रभु | उसे (भगवानआत्मा को) एकबार ध्येय बना कि जिसमें जन्म नहीं है, जिसमें 

मरण नहीं है और (जो) 'बंध-मोक्ष करता नहीं है।' आहाहा ! वह भगवान पूर्णानंद का 

नाथ, जो सम्यग्दर्शन का विषय; वह तो बंध-मोक्ष को भी करता नहीं है। क्योंकि, बंध- 

मोक्ष तो परिणाम हैं। (इन) परिणामों को परिणामी - त्रिकाली नहीं करता। आहाहा ! 

विषय ऐसा आया है, प्रभु ! अब यह आखरी (प्रवचन) है। 

'परमात्मप्रकाश' - गाथा - ध८ : 
‘a वि उपज्जडइ ण वि मरइ बंधु ण मोक्‍्खु Hrs! 

जिउ परमत्थे जोइया जिणवर ws ws II 

(गाथार्थ :) 'हे योगी ! परमार्थ से जीव उत्पन्न भी नहीं होता,' जन्मता नहीं है। 

जन्मे कौन, प्रभु ? आहाहा ! मरता भी नहीं तथा बंध और मोक्ष भी करता नहीं।' आहाहा ! 
मोक्ष को करता नहीं। बंध का - रागादि का तो कर्ता नहीं, किन्तु मोक्ष का कर्ता नहीं |! 

मोक्ष को करना, यह तो पर्याय में है। मोक्ष का कर्ता द्रव्य नहीं। आहाहा ! '“- ऐसा 

जिनेन्द्रदेव कहते हैं।' 
(भावार्थ :) (यद्यपि यह आत्मा, शुद्धात्मानुभूति का अभाव होने पर शुभ-अशुभ उपयोगरूप 

परिणमित होकर जन्म, मरण, शुभ, अशुभ बंध को करता है और शुद्ध आत्मानुभूति के 

सदभाव में शुद्धोपयोगरूप परिणमित होकर मोक्ष भी करता है, तो भी शुद्धपारिणामिक परमभाव 

ग्राहक शुद्धद्रव्यार्थिकनय से न बंध का कर्ता है, और न मोक्ष का कर्ता है।) 
(- क्या कहते हैं ? कि :) आत्मा को शुद्धात्मानुभूति का अभाव होनेसे, (यानी कि) 

इसे जब तक अपने प्रभु की अनुभूति नहीं है, (अर्थात्‌) आनंद के नाथ की - आनंद के 

वेदन की - अनुभूति नहीं है, (यानी कि) सम्यग्दर्शन में आनंद का अनुभव होता है, ऐसी 
अनुभूति जब तक नहीं है, (तब तक) शुभाशुभ उपयोगरूप परिणमित होकर (जन्म-मरण, 

शुभाशुभ कर्मों को बाँवता है)। वह जीव शुभ व अशुभ परिणाम से परिणमित होने से, 

(वह) वर्तमान में शुद्ध अनुभूति से रहित जीव है। (तो भी) वह शुद्ध अनुभूति) भी जीव 

में - द्रव्य में नहीं है। किन्तु यह अनुभूति जिसे नहीं (वह शुभाशुभ उपयोगरूप परिणमित 

होता है)। 

आता है न... समयसार नाटक में : वस्तु विचारत ध्यावतैं, मन पावै विश्वाम। रस 

स्वादत सुख HI, sql Bel AA! seal | VA Wed YE ऊपजै' - अतीन्द्रिय 

रस से भरे हुए भगवान को जब अनुभव में चाटता है, अनुभव करता है; जैसे दूधपाक 
(खीर) को चाटता है वैसे; शुरू से ही (सम्यग्दर्शन हुआ तभी से ही) धर्मी, अतीन्द्रिय 

आनंद के नाथ को चाटता है, अनुभवता है। आहाहा ! ऐसी बात है, बापू ! 
इस अनुभूति का अभाव होने पर, शुभाशुभ उपयोगरूप परिणमित होकर जन्म, मरण 

और शुभ-अशुभ बंध को करता है, और शुद्ध आत्मा की अनुभूति के सदमाव में, (अर्थात्‌) 

भगवानआत्मा, पूर्ण आनंद की अनुभूति की दशा प्रगट की तो (उस) अनुभूति के सद्भाव 

में, अनुभूति की विद्यमानता में, भगवान द्रव्य के अनुभव (की दशा के सद्भाव में); [(हालाँकि) 

अनुभव तो पर्याय का है, किन्तु उसके (द्रव्य के) सनन्‍्मुख हुआ तो उसका (द्रव्य का) 

अनुभव, ऐसा कहने में (आता है); - इस प्रकार अनुभूति के सद्भाव में, शुद्ध उपयोगरूप 

परिणमित होकर; [जिस अनुभूति के अभाव में शुभाशुभरूप परिणमित होता था (वह अब, 

अनुभूति के सदभाव में शुद्धत्वरूप परिणमित होता है, (इसप्रकार) शुद्ध उपयोगरूप परिणमित 

होकर]; मोक्ष को भी करता है। फिर भी शुद्ध पारिणामिक परमभाव ग्राहक शुद्धद्रव्यार्थिकनय 
से जन्म-मरण और बंध-मोक्ष को करता नहीं है। - पर्यायदृष्टि से वह इसका 'कर्ता' है, 

ऐसा जानना। किन्तु द्रव्य दृष्टि से - द्रव्य को देखने से - वह द्रव्य, मोक्ष की पर्याय 

को भी नहीं करता; वह (तो) पर्याय करती है। आहाहा | - 'परमात्मप्रकाश' है, ६८ गाथा ! 

बाद में दो-तीन गाथा ऐसी ली है कि : 

प्रभु ! तेरी मृत्यु हो जाये तो डरना मत। तेरी मृत्यु होती ही नहीं न...! देह 
छूटे और मरण हो' वह मरण, प्रभु ! तेरा होता ही नहीं है। तो तू किससे डरता (है) ? 
और रोग आये तो डरना मत ! रोग किसे होता है ? वह तो जड़ को होता है। रोग 
होता है वह तो जड़ में (होता है), प्रभु ! तेरे में रोग नहीं है। तू क्‍यों डरता है ? 
"देह छूटना' वह तो मरण देह का - जड़ का व्यय होता है। तेरा तो मरण ही नहीं 
है, प्रभु ! तू क्‍यों डरता है ? आहाहा ! आनंद में जा ! 

अतीन्द्रिय आनंद का नाथ (अंदर) बिराजता है, प्रभु | उसकी अनुभूति के सद्भाव 

में शुद्ध उपयोगरूप परिणमन करता है। परंतु (जो) द्रव्य है वह तो शुद्ध उपयोगरूप भी 
परिणमन नहीं करता और बंध के कारणरूप (जो) शुभाशुभ (भाव), उसरूप भी परिणमन 

नहीं करता। 

यह यहाँ कहा : 'परमार्थ से जीव उत्पन्न भी नहीं होता, मरता भी नहीं।' आहाहा ! 

उत्पन्न... भी नहीं होता' क्‍यों कहा ? (कि :) 'मरण भी नहीं है' ऐसा कहना है न ! 

प्रथम के शब्द में 'उत्पन्न...भी' क्यों कह दिया ? कि : बाद में 'मरण भी नहीं है' ऐसा 

कहना है न | मरण भी नहीं है, 'तथा बंध-मोक्ष भी नहीं करता।' आहाहा ! भगवानआत्मा, 
जो सम्यग्दर्शन का ध्येय, जो ध्रुवस्वरूप भगवानआत्मा परमात्मस्वरूप (है); वह तो बंध-मोक्ष 

को भी नहीं करता - 'ऐसा श्री जिनवर कहते हैं।' 

तीन लोक के नाथ जिनेश्वर-परमात्मा तो महाविदेह में समवसरण में बिराजमान 

हैं। वे भगवान-जिनवर ऐसा फरमाते हैं, कहते हैं। आहाहा ! योगीन्द्रमुनि कहें तो भी 
सत्य है। किन्तु यहाँ तो (वे) कहते हैं कि, भाई ! 'ऐसा श्री जिनवर कहते हैं।' वरना 

संत कहें तो भी वह बात तो यथार्थ ही है। किन्तु संत तो जिनवर का आश्रय लेकर 
कहते हैं कि, ऐसा श्री जिनवर कहते हैं... और प्रभु ! तो तू जिनवर को मानता है 
कि नहीं ? कुछ समझ में आया ? 'बंधु ण मोक्खु करेइ' - 'ऐसा श्री जिनवर कहते 

el 'गुरुः कहते हैं वह (जिन]वाणीः' कहती हैं और (वही) जिनवर' कहते हैं। तीनों बात : 

“जिनवाणी' ऐसा कहती हैं, 'जिनगुरु' ऐसा कहते हैं और 'जिनवर' ऐसा कहते हैं। आहाहा ! 
देव-शास्त्र-गुरु - तीनों ऐसा कहते हैं, प्रभु | आहाहा ! ‘Hed & ye (जिन) वाणी हुई। 

‘PER कहते हैं' तो जिनवर आ गये। 'गुरु स्वयं कहते हैं कि, जिनवर ऐसा कहते 
हैं तो गुरु भी आ गये। आहाहा ।! देव, गुरु व शास्त्र का कहना है : 

परमार्थ से भगवान पूर्णानंद का नाथ (जहाँ है,) वहाँ दृष्टि दे ! 'तू परमात्मस्वरूप 

है' ऐसा अनुभव कर ! बाकी सब निरर्थक हैं। ये दया-दान और व्रत और भक्ति और 
पूजा - ये सारे शुभ राग; बंध व संसार है। इस संसार परिभ्रमण से (यदि) रहित होना 

है तो, भगवान(आत्मा) (जो कि) जन्म-मरण से रहित है, बंध-मोक्ष की पर्याय से रहित 

है; उसका शरण ले ! उसका आश्रय ले | उसका आधार ले ! वह बड़ा भगवान परमात्मा 

(अंदर) बिराजमान है - वहाँ जा ! तेरी पर्याय को परमात्मा की ओर झुका दे; तो भगवान ! 

तेरा कल्याण होगा ! आहाहा ! (तू) कल्याणस्वरूप तो है; किन्तु (उसकी ओर) पर्याय 

के झुकने से पर्याय में तेरा कल्याण होगा ! आहाहा ! भगवान/आत्मा) तो त्रिकाल कल्याणस्वरूप 

ही है; किन्तु 'कल्याणस्वरूप' का अनुभव करना, दृष्टि करनी, वेदन करना - इससे तेरी 

पर्याय में भी मोक्ष होगा अर्थात्‌ कल्याण होगा ! मोक्ष अर्थात्‌ पूर्ण कल्याण। 

(यहाँ पर) 'पुनश्च, इसे स्पष्ट करने में आता है: - विवक्षित' (अर्थात्‌ कहने में 

आया ऐसा) - एकदेशशुद्धनयाश्रित यह भावना' (यानी कि) एकदेशशुद्धनयाश्रित जो 'मोक्ष 

का मार्ग) - जो भगवान पूर्णानंद के नाथ पर झुक करके, एकदेश 'शुद्धनय' प्रगट हुआ 
है; (किन्तु) अभी पूर्ण प्रगट नहीं हुआ। 'शुद्धनय” तो ध्रुव है, किन्तु ऐसा वह पर्याय में 
पूर्ण आया (- प्रगट हुआ) नहीं है; तब तक शुद्धनयः का एकदेश आया है। (अर्थात्‌) 

सम्यग्दर्शन-ज्ञान-चारित्र में 'शुद्धनयः का अंश आया है। आहाहा ।! 

- यह भावना (अर्थात्‌ अभिप्रेत आंशिक शुद्धिरूप यह परिणति) निर्विकार - स्वसंवेदन 

लक्षण' - इसे मोह के अभाव की अपेक्षा से उपशम, क्षयोपशम, क्षायिक (पर्याय) कही (है)। 

(अर्थात्‌) मोह के अभाव की अपेक्षा से मोक्षमार्ग को उपशम, क्षयोपशम, क्षायिक (भावरूप) 

कहा। परंतु इसे 'ज्ञान' (की अपेक्षा) से क्या कहना ? भगवान आत्मा पूर्णनंद के नाथ 

पर दृष्टि लगाने से जब अनुभव हुआ (तो) इसी अनुभव को दृष्टि की (अपेक्षा से। तथा 

मोह के अभाव की अपेक्षा से उपशमभाव, क्षयोपशमभाव, क्षायिकभाव कहने में आता है। 

किन्तु वे तीनों ज्ञान की अपेक्षा से' क्या हैं ? कुछ समझ में आया ? 
ऐसी बात है, बापू ! वीतराग का मार्ग (अलौकिक है) ! जब कि आजकल तो 

लोगों ने यह बाहर की धूम-धाम (करने में ही मार्ग मान रखा है !)) आजकल तो बिना 

भावना की धूम-धाम चली, उसमें ज्ञानमार्ग दूर रहा। लोग बाहर में दब-दबा करते हैं। 

यह किया और वह किया और उपवास किया और दान किया और मंदिर बनाया ! 

(किन्तु) यहाँ कहते हैं कि, ये सारी बाहर की क्रिया तो होने के समय पर होगी ! 

इसमें तुझे क्या लाभ हुआ ? आहाहा ! यह धमाधम... उसके कदाचित्‌ शुभराग हो, तो 

भी वह पुण्यबंध का कारण है; मोक्ष का कारण नहीं। कुछ समझ में आया ? 

(यहाँ) निर्विकार स्वसंवेदनलक्षण जो मोक्षमार्ग; उसे उपशम, क्षयोपशम, क्षायिकभाव(रूप) 

कहा। पहले यह आया न ? कि : उदय, उपशम, क्षयोपशम और क्षायिक (भाव) - ये 

चार पर्याय हैं। इसमें सिर्फ तीन पर्याय - उपशम, क्षयोपशम, क्षायिक - मोक्ष का कारण 

है। उदय पर्याय मोक्ष का कारण नहीं है। तो वह जो उपशम, क्षयोपशम, क्षायिक (भाव 

को मोक्ष का कारण) कहा, वह तो मोह के अभाव की अपेक्षा से कहा। वह है पर्याय 

में। किन्तु (उस समय पर) ज्ञान' क्या ? ज्ञान' क्षायिक है, क्षयोपशम है कि क्‍या है? 

- (यह) बात साधक की है... हं ! (जिसे) क्षायिकज्ञान-केवलज्ञान है उनकी बात 

यहाँ नहीं है, यहाँ तो साधक की बात है ! भगवान को तो क्षायिक समकित के साथ 

क्षायिक ज्ञान भी होता है; अर्थात्‌ केवलज्ञानी परमात्मा को क्षायिकसमकित होता है, साथ 

में क्षायिक-केवलज्ञान भी होता है, वह बात यहाँ नहीं है। यहाँ तो साधक के भाव की 

बात है। साधक चौथे से, पाँचवें, छठे-सातवें इत्यादि (गुणस्थानक में) होते हैं, (इनकी बात 

है)। 

  

जिसे अनंतकाल में कभी भी उपशमभाव हुआ नहीं है, (उसे) जैसे जल में मैल 

(कीचड़) होवे वह नीचे बैठ जावें, तो ऊपर (जल) निर्मल हो जाता है; वैसे राग दब 

जाता है और वीतरागीपर्याय उत्पन्न होती है। राग दब जाता है, इस अपेक्षा से (उस) 

पर्याय को उपशम कहने में आता है। और उस राग का सर्वथा यथासंभव जिस प्रकार 

से नाश हुआ तो उसकी अपेक्षा से उसे वहाँ क्षायिक कहा है। और क्षयोपशम में राग 

का कुछ क्षय है व कुछ दब गया है। दब गया 5 उपशम (होकर) सत्ता में (रहा) इस 

प्रकार उपशम कहते हैं, तो इन तीनों भाव को ज्ञान की अपेक्षा से! क्या कहा ? कुछ 

समझ में आया ? 

कहते हैं कि : वह ज्ञान) निर्विकल्प (निर्विकार) स्वसंवेदन लक्षण' (है।। निर्विकल्प 

स्वसंवेदन लक्षण, राग की अपेक्षा से रहित, स्व अर्थात्‌ स्वयं का + सम अर्थात्‌ प्रत्यक्ष + 

वेदन लक्षण - स्वसंवेदनलक्षण - प्रत्यक्ष वेदन लक्षण 'क्षायोपशमिक ज्ञानरूप होने से' इन 

तीनों भावों में ज्ञान का क्षयोपशम है ! कुछ समझ में आया ? 

उपशमभाव है, यह तो मोह के अभाव की अपेक्षा से कहा। क्षयोपशमभाव है यह

भी मोह का कुछ नाश व कुछ दब गया - इस अपेक्षा से (है)। और क्षायिकभाव है 
वह (तो) मोह का नाश होकर हुआ (है)। किन्तु इन तीनों भावों में ज्ञान की दिशा क्‍या 

है : ज्ञान क्षायिक ज्ञान है, उपशम ज्ञान है - क्या है ? ज्ञान में उपशम तो है नहीं। 
उपशम तो दर्शनमोह आदि में है। ज्ञान में उपशम नहीं है। ज्ञान में तो क्षयोपशम और 

क्षायिक (होता है) उपशम नहीं। तो कहते हैं कि : क्षयोपशम व क्षायिक ज्ञान की पर्याय 

है। (लेकिन) यहाँ तो साधक की बात है न ! (इसलिये) उदय की (एवं क्षायिक की) 

बात नहीं है। और वह जो उपशम, क्षयोपशम, क्षायिक पर्याय है, वह तो समकित की 

है; (तो) 'ज्ञान' को क्या कहना ? - “de am निर्विकल्पस्वसंवेदनलक्षण क्षयोपशमज्ञान है ! 

आहाहा ! ऐसी बातें हैं !! अरे भगवान तेरी बातें (अलौकिक हैं), बापू ! अरे...रे ! 

आजकल तो (मूल बात ही) ढक गई। (संप्रदाय में) बाहर की करा-करी में मर गये ! 

जहाँ भगवान (आत्मा) बिराजमान है, वहाँ जाना छोड़ दिया और राग - पुण्य और पाप 

के परिणाम, जो स्वभाव से विरुद्ध हैं, वहाँ रम गया ! परंतु आतमराम निजपद में रमण 

करे उसे 'राम' कहें, नाथ ! परंतु वह राग में रमण करे, उसे तो 'हराम' कहें; वह 
'राम' नहीं है। 

आहाहा ! स्वभाव की पूर्णता में जिसकी केलि जमी हुई है, उपशम - क्षयोपशम - 
क्षायिक भाव की केलि में निमग्न है - उसे, ज्ञान की अपेक्षा से' क्या कहना ? ऐसा 

कहते हैं। 

ज्ञान तो क्षयोपशम व क्षायिक दो हैं। और आपने मोक्षमार्ग के भाव तो उपशम, 

क्षयोपशम और क्षायिक तीन कहें ! मोक्षमार्ग की बात है... हं ! अभी क्षायिक - केवलज्ञान 

की बात नहीं है। समकिती को जो क्षायिक आदि समकित होता है, वह यहाँ लेना। 

कहते हैं कि : आपने मोक्षमार्ग में) तो भावः के तीन प्रकार लिये। (किन्तु) ज्ञान में तो 

उपशमभाव है नहीं। ज्ञान का उपशम होता नहीं है। ज्ञान का या तो उदय, या क्षयोपशम 

या क्षायिक, इस प्रकार तीन (होते) हैं। तथा मोह की अपेक्षा से उदय, उपशम, क्षयोपशम 

और क्षायिक, (ऐसे) चार भाव हैं। लेकिन यहाँ तो निर्मल लेना है न ? अतः यहाँ उदय 

को तो निकाल दिया। वह साधक को नहीं है। साधक को तो (उदय के अलावा) तीन 

भाव हैं। यहाँ जब ज्ञान की अपेक्षा से लो तो ज्ञान में उपशम नहीं है। और यहाँ तो 

उदय की बात है नहीं। यहाँ तो (जिसे) वीतराग श्रद्धा - ज्ञान प्रगट हुआ है (उसकी 

बात है)। प्रभु ! तेरी दशा में जो साधकभाव प्रगट होता है, उस भाव की अपेक्षा से, 
उसे उपशम-क्षयोपशम-क्षायिक कहा। यहाँ तो आचार्य महाराज कहते हैं कि : इसके (साधक 

के) ज्ञान की दशा कौन-सी कहनी ? कि : ज्ञान की दशा को क्षयोपशम कहना।

परंतु 'यह ज्ञान' कैसा क्षयोपशम ? कि : निर्विकल्पस्वसंवदेनलक्षण (क्षयोपशमज्ञान) ! 

अकेला क्षयोपशमज्ञान तो अनादि से अज्ञानी को (भी) है ! निगोद में भी क्षयोपशम भाव 

से आंशिकरूप में (ज्ञान) है। (यदि) अंशरूप में न हो तो वह जड़ हो जाए। (परंतु) यहाँ 

वह (क्षयोपशमज्ञान) नहीं लेना। यहाँ तो 'निर्विकल्पस्वसंवेदनलक्षण क्षायोपशमिक ज्ञान' (लेना 

है)। - क्या कहा ? कुछ समझ में आया ? क्षयोपशमज्ञान तो निगोद (के जीव को) भी 

अनादि से है। जैनसाधु नववीं ग्रैवैयक में गया, उसे ग्यारह अंग का ज्ञान भी था। परंतु 

वह ज्ञान, कोई (स्वलक्षी) क्षायोपशमिक ज्ञान नहीं है। लेकिन वह क्षयोपशम तो परलक्षी 

क्षयोपशम ज्ञान) है। कुछ समझ में आता है ? 

इन (उपशमादि) तीन भावों को, किस प्रकार का क्षयोपशम कहना है ? कि : 

'"निर्विकार स्वसंवेदनलक्षण।' देखो न...! आचार्यदेव की बात ग़ज़ब है ! आहाहा ! साधक 

(दशा) में ज्ञान के दो भेद हैं : क्षयोपशम व क्षायिक। किन्तु (परलक्षी) क्षयोपशम तो (सर्व 

संसारी जीवों को) अनादिकाल से है; उस क्षयोपशम में आनंद का वेदन नहीं है; दुःख 

का वेदन है। क्षयोपशम में अज्ञान है तो (वहाँ) तो दुःख का वेदन है। परंतु यहाँ तो 
क्षयोपशमज्ञान उसे कहते हैं कि (जो) निर्विकार स्वसंवेदनलक्षण पप्रत्यक्ष' (है)। यह जो प्रत्यक्ष 

स्वसंवेदन ज्ञान है, उसे ही हम क्षयोपशमज्ञान, तीन भावों को क्षयोपशमज्ञान, निर्विकल्प आनंद 

के वेदन को क्षयोपशमज्ञान कहते हैं ! 

पकड़ में आये इतना पकड़ना ! रात्रि(चर्चा) में प्रश्न पूछने की सर्वथा छूट है। 

सूक्ष्म बात है, बापू ! यहाँ तो मोक्षमार्ग की बात है। आहाहा ! संत्तजन कह रहे हैं वह 
परमात्मा ही कह रहे हैं, प्रभु ! 

क्षयोपशमज्ञान तो अभवी को भी है। तो उस क्षयोपशम को, इस (उपशमादि) तीन 

भावों में गिनना क्या ? अथवा मिथ्यादृष्टि को भी ग्यारह अंग का क्षयोपशम होता है, 

अरे । (इससे आगे) नौ पूर्व तक का (भी) हो जाता है; तो उस (ज्ञान) को, इन तीन 

भावों में जो क्षयोपशमज्ञान है, उसे ज्ञान कहना ? कि : नहीं। उन तीन - उपशम, क्षयोपशम 

व क्षायिक भाव में जो क्षयोपशमज्ञान है वह (तो) निर्विकार स्वसंवेदन/लक्षण) क्षयोपशमज्ञान 

है! 

  

आहाहा | कुछ समझ में आया ? भाषा तो सादी प्रभु ! भाव तो, नाथ ! तेरी 

चीज़ (में) अंदर कोई अलौकिक है ! जिसमें पर्याय का प्रवेश नहीं है। उसमें राग व 

संसार का तो प्रवेश ही नहीं है। आहाहा ! उसमें जन्म, ज़रा, मरण, बंध-मोक्ष के परिणाम 

का भी प्रवेश नहीं है। - ऐसा त्रिलोकीनाथ परमात्मा ! उसकी अनुभूति करके जो सम्यग्दर्शन, 

ज्ञान, चारित्र हुआ, उन तीनों को उपशम, क्षयोपशम और क्षायिक भाव कहते हैं। तो (वह)

'ज्ञान की अपेक्षा से! क्या (समझना) ? क्षयोपशमज्ञान तो अनादि का है तो उसे मात्र को 

क्षयोपशम कहना ? कि : नहीं। वह 'निर्विकार स्वसंवेदनलक्षण क्षायोपशमिक ज्ञान' (है) ! 

आहाहा ! क्षयोपशम तो कहना है, किन्तु कौन सा क्षयोपशम ? (कि :) जो अनादि का 

क्षयोपशम है वह नहीं। 

अभी कोई लोगों को (तो) भाषा भी नहीं आती (कि) क्षयोपशम (इत्यादि) क्‍या ? 

देवदर्शन करने जाये... और ऊपर (गद्दी पर) बैठा हो वह (जो) कहे, वह सुन लेना एक 

घंटा। (परंतु, स्वयं कौन ? इसकी कोई अंतर जिज्ञासा नहीं है !) AVN ! प्रभु ! तेरे 

बड़प्पन, तेरी महिमा की तुझे ख़बर नहीं है। तेरे बड़प्पन की महिमा, भगवान वाणी में 
कह नहीं सकते, नाथ ! ऐसा प्रभु तू भगवानस्वरूप में अंदर बिराजमान है। 

उस भगवानस्वरूप का जिसे सम्यग्दर्शन-ज्ञान-चारित्र हुआ - शांत वीतरागी पर्याय 

भले अल्प हुई (किन्तु फिर भी उसे निर्विकार स्वसंवेदनलक्षण क्षयोपशमज्ञान वर्त रहा है)। 

यहाँ साधक की बात है न ! साध्य की तो बात नहीं है। क्‍योंकि, साध्य तो क्षायिक 

ज्ञान है। केवली को क्षायिक - समकित के साथ में तो क्षायिक - केवलज्ञान है। यह 
तो साधकजीव की बात चल रही है। तो इस (साधक) भाव के साथ निर्विकार स्वसंवेदनलक्षण 

क्षायोपशमिक ज्ञान है। ग़ज़ब भाषा है |! वह ज्ञान, क्षयोपशम (ज्ञान) है, पर वह निर्विकल्प 

स्वसंवेदनलक्षण क्षायोपशमिक ज्ञान है। आहाहा ! कुछ समझ में आता है ? 
वैसे तो अभव्य-भव्य को अनादि से क्षयोपशम ज्ञान है। क्षयोपशम ज्ञान) के बिना 

तो जीव रहता नहीं है। (यदि ऐसा हो तो) वह जड़ हो जाये। पर इसे यह (स्वसंवेदनलक्षण) 

क्षायोपशमिक ज्ञान नहीं है। यह तो उपशम, क्षयोपशम, क्षायिक, जो मोक्ष का मार्ग है; 

इन तीनों को क्षायोपशमिक ज्ञान कहते हैं। परंतु कैसा क्षायोपशमिक ज्ञान' ? (कि :) निर्विकारी 

स्वसंवेदनलक्षण क्षायोपशमिक ज्ञान ! 

आहाहा ! यहाँ कहते हैं कि : नाथ ! तेरा प्रभु अलौकिक (है); उसमें जो उपशम, 

क्षयोपशम, (क्षायिक) भाव - मोक्ष का मार्ग - हुआ; उसे हम aM OT ster से क्‍या 

कहते हैं ? कि : क्षयोपशमज्ञान ! क्षायिक समकित होवे, तो भी वहाँ ज्ञान तो क्षयोपशम/ज्ञान) 

है। उपशम समकित होवे, तो भी ज्ञान तो क्षयोपशम है। और क्षयोपशम समकित हो, वहाँ 

भी ज्ञान तो क्षयोपशम है। 

आहाहा ! ग़ज़ब बात समाविष्ट की है न । इस थोड़े में कितना समाविष्ट कर 

दिया है !! ऐसी (बात अन्यत्र) कहाँ ? कहीं भी सुनने तक न मिले ऐसी है, त्रिलोक 

के नाथ के आँगन में जाना और आँगन में जाकर अंदर में प्रवेश करना । (जैसे) जवाहरात 

लेने के लिये जौहरी की दुकान के भीतर (जाना हो तो पहले) नीचे खड़े रहना, फिर 

अंदर जाना। (वैसे) प्रथम चीज़ (तत्त्व) क्या है, उसका विकल्पसहित विचार करना और 

विकल्पसहित ज्ञान करना, श्रद्धा करना; यह आँगन है। (फिर)! उस विकल्प को छोड़कर 

अंदर में प्रवेश करना ! यह तो प्रभु का मार्ग है, बापू ! अनंत तीर्थकरों ने कहा है। 
जिज्ञासा : ऐसा क्षयोपशम ज्ञान कार्यकारी है ? 

समाधान : यह (निर्विकार स्वसंवेदनलक्षण) क्षयोपशम (ज्ञान कार्यकारी है)। वह (परलक्षी) 

क्षयोपशम नहीं। तुम्हारे धंधे का क्षयोपशम और वकालत का क्षयोपशम और जवाहरात का 

क्षयोपशम और व्यापारी को व्यापार का क्षयोपशम अपनी-अपनी तरह का होता है न...? 

वह तो बापू ! अज्ञान है। आहाहा ! वह तो सविकारी दुःखलक्षणवाला क्षयोपशम है, प्रभु ! 

यहाँ कहते हैं : 'यह भावना' (अर्थात्‌ आंशिक शुद्धिरूप यह परिणति) 'निर्विकार - 

स्वसंवेदनलक्षण क्षायोपशमिक ज्ञानरूप होनेसे, यद्यपि एकदेश व्यक्तिरूप है।' - क्या कहते 

हैं ? - निर्विकार स्वसंवेदनलक्षण क्षायोपशमिक ज्ञान एकदेश व्यक्तरूप-प्रगटरूप है; तो भी 

वह ध्यान करने योग्य नहीं है। आहाहा ! वीतरागता एकदेश व्यक्तरूप है; एक अंश 

प्रगटरूप है; निर्विकार स्वसंवेदन(लक्षण) क्षायोपशमिकज्ञान एकदेश प्रगट है। (और) वीतराग 

को सर्वदेश - पूर्ण प्रगट है। साधक को एकदेश व्यक्तिरूप - प्रगट है। (साधक को) 

क्षायोपशमिक ज्ञान व्यक्त हुआ। परंतु वह खंडखंड ज्ञान है; वह अखंड त्रिकाली नहीं 

है। पुनश्च, (वे) ध्याता खंडखंड ज्ञान का ध्यान नहीं करते। आहाहा ! जो उपशम, क्षयोपशम, 

क्षायिकरूप भाव और ज्ञान में निर्विकार स्वसंवेदनलक्षण क्षायोपशमिक ज्ञान (साधक को) 

एकदेश प्रगट है, (अर्थात्‌) वस्तु का एक अंश यानी शुद्धनय का एक अंश पर्याय में (प्रगट 

हुआ, अर्थात्‌) वीतरागी मोक्षमार्ग प्रगट हुआ (है) - ध्याता उसका ध्यावन नहीं करते, उसे 

ध्यान में नहीं लेते। (परंतु) ध्याता पुरुष (ध्येय की भावना) भाते हैं। उसका (ध्येय का) 

ध्यान, ध्यान करनेवाले समकिती - ध्याता करते हैं। (परंतु) जो एकदेश वीतरागदशा, निर्विकार 

स्वसंवेदन पर्याय प्रगट हुई; उसका ध्यान नहीं करते; क्‍योंकि वह 'खंडरूप' है। 

आहाहा ! तो फिर भगवान का ध्यान करना - यह तो सब विकल्प है। ऐसा 

मार्ग है । सुनने में भी मुश्किल पड़े, ऐसी चीज़ है, बापू ! प्रभु का मार्ग तो we है, 
भाई ! 

प्रभु तो (ऐसा कहते हैं कि :) तू प्रभु हो न, प्रभु ! तुझे तेरी महानता की खबर 
नहीं है। प्रभु ! तेरे में महाभगवंतस्वरूप अंदर में पड़ा है। जो भगवत्स्वरूप, सिद्धपर्याय 

से भी (बढ़कर) कोई अलौकिक (चीज़) है। तेरे स्वरूप के सामने (सिद्ध) पर्याय की कीमत 

नहीं है ! (बहिनश्री के वचनामृत) बोल - २१७ में आया है न...! द्रव्य और पर्याय 

दोनों समान कोटि के नहीं हैं; द्रव्य की कोटि उच्च ही है, पर्याय की कोटि निम्न ही 

यहाँ ऐसा कहते हैं कि : (यद्यपि) एकदेश मोक्ष का मार्ग - आनंद - स्वसंवेदन 

प्रगट हुआ 'तो भी ध्याता पुरुष ऐसी भावना भाता है' - ऐसा ध्यान करता है कि : 

“जो सकल निरावरण' - मैं तो सकल निरावरण हूँ - इसका मैं ध्यान करता हूँ। प्रगट 

हुई दशा का मुझे ध्यान नहीं है। 
कहते हैं कि : जो सकल निरावरण है - भगवान । द्रव्यस्वभाव सकल निरावरण 

है। अखण्ड है। आहाहा ! अंदर जो बिना पर्याय की वस्तु है, वह तो अखण्ड है। (और) 

जो निर्विकार स्वसंवेदनज्ञान हुआ, वह तो खण्ड है। आहाहा ! ग़ज़ब बात है !! मोक्ष 
के मार्ग की पर्याय को निर्विकल्प स्वसंवेदनलक्षण कहा, परंतु उसे खण्डज्ञान कहा। भगवान 

(आत्मा) तो त्रिकाली अखण्ड है; ध्याता उसका ध्यान करता है। 

धर्मी जीव-समकिती-ध्याता (पुरुष) किसका ध्यान करते हैं ? कि : वह जो सकल 

निरावरण द्रव्यस्वभाव, पूर्ण अखण्ड है; जिसमें वह खण्डज्ञान नहीं है अर्थात्‌ जो एकदेश 

व्यक्तरूप खण्डज्ञान और आनंद का वेदन प्रगट हुआ है, वह जिसमें नहीं है, ऐसी वह 
अखण्डज्ञान वस्तु है; (उसका ध्यान करते हैं) ! खण्डज्ञान तो अनेक प्रकार की पर्याय 

(-रूप) है; और we ag (जिसका ध्यान करने में आता है, वह) तो एकरूप त्रिकाल 

है। एक कहो, शुद्ध कहो, अखण्ड कहो (एकार्थ है)। 

'अखण्ड - एक - प्रत्यक्षप्रतिमिसमय' - इस चीज़ का ज्ञान में प्रत्यक्ष प्रतिभास 

आता है। ज्ञान की पर्याय में पूरा द्रव्य जानने में आता है। द्रव्य जानने में आता है 
हं । द्रव्य आता नहीं है ! (उसका) प्रतिभास कहा न ? प्रत्यक्ष प्रतिभास' - पर्याय में 

प्रत्यक्ष प्रतिभास, अर्थात्‌ जैसा है वैसा ख़याल में आना। अर्थात्‌ इस समूचे आत्मा का 

क्षयोपशमज्ञान में भी प्रत्यक्ष प्रतिमास आना। 

'अविनश्वर' - जो त्रिकाली अविनाशी भगवान (आत्मा है), उसका ध्यान समकिती 

करते हैं, उसे ध्येय बनाकर उसका ध्यान करते हैं। जो खण्डखण्ड ज्ञान प्रगट हुआ, 

उसे ध्येय बनाकर (उसका)। ध्यान नहीं करते। तो (अन्य) भगवान और भगवान का ध्यान 

तो कहाँ का कहाँ रह गया ।! (यहाँ तो) स्वयं की खण्डखण्ड निर्मल वीतरागी प्रगट 

पर्याय का भी ध्यान नहीं करते। भगवान|आत्मा) अखण्ड वस्तु है, (उसके आश्रय से) एकदेश 

खण्डज्ञान व्यक्त हुआ है, मोक्ष का मार्ग एकदेश प्रगट हुआ है। परमात्मा को तो पूर्ण 

प्रगट हुआ है। 
'समयसार” आस्त्रव अधिकार की टीका में दो जगह यह (बात) आती है कि : 

शुद्धनय की परिपूर्णता केवलज्ञान में होती है। अर्थात्‌ शुद्धनय का आश्रय लेने से पूर्ण 

  

  

  

 



समयसार गाथा ५: ३२० 34 

दशा प्रगट हो गई वहाँ अब शुद्धनय का आश्रय रहा नहीं, अतः वहाँ शुद्धनय की परिपूर्णता 

हो गई और प्रमाणज्ञान हो गया। आहाहा ! एक तरफ ऐसा कहना कि : द्रव्य सो शुद्धनय, 

(और) दूसरी तरफ ऐसा कहना कि : द्रव्य का आश्रय लेकर जो सम्यग्दर्शन-ज्ञान हुआ 

वह एकदेश शुद्धनय। (और तीसरे तरीके से यूँ कहना कि :) शुद्धनय की परिपूर्णता केवलज्ञान 

में होती है। आहाहा ! बात थोड़ी BH a गई है, भाई ! 

यहाँ कहते हैं कि : ध्याता पुरुष ऐसी भावना भाते हैं कि :) शुद्धपारिणामिकपरमभावलक्षण 

निजपरमात्मद्रव्य वही मैं हूँ। अपितु ऐसी भावना नहीं भाता कि' 'खण्डज्ञानरूप मैं हूँ 
(- ऐसा भावार्थ है)।' 

यह क्षायोपशमिक ज्ञान प्रगट हुआ, वह खण्डज्ञान है। वह (खण्डज्ञान) अखण्ड 

का ध्यान करता है ! 

'यह व्याख्यान परस्पर सापेक्ष ऐसे आगम-अध्यात्म के' (अर्थात्‌) इसमें अध्यात्म व 

आगम दोनों की सापेक्षता है। एवं दो नय के द्रव्यार्थिक - पर्यायार्थिक नय के) (जो 

अभिप्राय हैं उसके) अविरोधपूर्वक ही कहने में आया होने से' (अर्थात्‌) दोनों नयों के 

अविरोधपूर्वक तथा आगम-अध्यात्म के अविरोधपूर्वक कहने में आया होने से 'सिद्ध है 

(- निबधि है) ऐसा विवेकीजनों को जानना चाहिए।' यह अधिकार पूरा हुआ। 

